
Instruir l’esperanto
Dieta internaziunala a Neuchâtel e La Chaux-de-Fonds

DA GUIU SOBIELA-CAANITZ

� Il pitschen chantun Neuchâtel (803 
km 2, 176 241 olmas) è senza dubi in 
dals pli curius en l’entira Svizra. Sia ci-
tad principala, La Chaux-de-Fonds (38 
694 olmas), situada a var 1000 m sur la 
mar, cunfinescha cun la Frantscha e 
cun las vischnancas da La Ferrière e 
Renan en il Giura bernais. Il chantun 
posseda la riva nordvest dal Lai da Neu-
châtel, cun la chapitala, tranter Martin-
Epagnier e Vaumarcus; ses territori cun-
finescha cunzunt cun la Frantscha, da La 
Chaux-de-Fonds a La Côte-aux-Fées, 
dentant era cun las vischnancas d’Erlach, 
Gals e Gampelen en il Seeland bernese. 
Passa 10% da las plazzas da lavur en il 
chantun pertutgan l’industria d’uras. Il 
principadi da Neuchâtel è vegnì chantun 
svizzer il 1815 ed ha s’emancipà dal rai 
da Prussia il 1848. Renumà en l’entira 
Europa è il filosof e politolog federalist 
Denis de Rougemont (1906-1985, Cou-
vet, Val-de-Travers). Plis cussegliers fedé-
rals oriunds dal chantun Neuchâtel han 
manà la diplomazia svizra; il pli famus è 

stà Max Petitpierre (1899-1994, *Neu-
châtel), quinà da Denis de Rougemont. 
Cuss. fed. Didier Burkhalter (*1960 a 
Neuchâtel) maina il Departament da 
l’exteriur dapi 2012 ed è stà il 2014 pre-
sident da l’Organisaziun per segirezza e 
collavuraziun en Europa. La geografia e 
l’istorgia han fatg dal chantun in dals pli 
averts da spiert en Svizra; el ha «un ser-
vice de cohésion multiculturelle (…) ac-
tif dans la prévention du racisme» sco er 
«une liste des langues et cultures de dif-
férents pays» ed ina «liste d’adresses des 
communautés étrangères dans le can-
ton». Ins beneventescha famiglias im-
migradas cun ils pleds: «Voss uffant as-
tga frequentar la scolina gia cun quatter 
onns.»

Invit a las regenzas 
dals differents pajais

La biblioteca communala da La Chaux-
de-Fonds posseda ina da las pli grondas 
collecziuns mundialas davart l’esperanto, 
manada da Claude Gacond, archivist dal 
«Centre de Documentation et d’Etude 
de la Langue Internationale» (CDELI). 

A Les Brenets/NE sper il cunfin franzos 
(849 sur la mar) viva Mireille Grosjean 
(mirejo.mireille@gmail.com // mirejo3.
blogspot.com), parsura da l’«Internacia 
Ligo de Esperantistaj Instruitoj» (ILEI, 
Uniun internaziunala da la magistraglia 
d’esperanto). L’ILEI arranscha ina dieta 
internaziunala davart l’instrucziun d’es-
peranto, dals 13 als 15 da matg 2015 en 
la citad veglia da Neuchâtel (1), lura la 
sonda 16 da matg per visitar la Bibliote-
ca communala da La Chaux-de-Fonds 
cun Gacond e far part da la discussiun fi-
nala. Mintga preschentaziun vegn trans-
latada immediat en franzos. Suenter 
l’avertura, la mesemna saira 13 da matg 
a las 19.00, sa splegan las debattas ils 14 
e 15 da matg, mintgamai a las 9.00 e 
14.00. «La republica e chantun da Neu-
châtel envida las regenzas dals differents 
pajais dal mund a delegar represchen-
tants a quella dieta u ad inoltrar in rap-
port.» L’ILEI na vul pia betg reservar lez-
za occurrenza als esperantists: Tgi che 
s’engascha per il pluralissem da linguatgs 
e culturas è bainvis. A tgi che s’interessa 
per politicas da lingua(s) pon ins recu-

mandar spezialmain las sesidas da gievgia 
suenter mezdi e da venderdi avant mez-
di:
- Gievgia 14 da matg suenter mezdi: «Ex-
perientschas davart la relevanza da l’in-
strucziun d’esperanto: psicologia, con-
tacts culturals,  sigliera u trampolin per 
emprender autras linguas.» In esperantist 
franzos ha ditg: «L’esperanto è quella lin-
gua che gida a scuvrir ed amar las lingu-
as» (2).
- La sesida dals 15 avant mezdi è deditga-
da a politicas linguisticas da l’Europa, 
numnadamain en l’Uniun europeica 
(István Ertl), en Ungaria (Márta Kovács), 
en Svizra (Dietrich Weidmann) ed en il 
Cussegl da l’Europa (Katalin Kováts, 
schefredactura da la revista «edukado.
net»).

Infurmaziuns pli detagliadas ed inscripziun: mi-
rejo.mireille@gmail.com

1. Adressa: Aula des Jeunes Rives, Neuchâtel. 
2. André Cherpillod, Une langue pour l’Europe? 
Mais oui! F-72320 Courgenard (Sarthe, Editions 
La Blanchetière) 2003, p. 36.
Per reservar chombras: <www.neuchatelcong-
res/conferencemondialeesperanto>

� NOS MORTS

En regurdonza per Heinrich Stucki-Suter, Trin
Jeu aulzel si mes egls viers las muntognas, 
danunder a mi vegn agid. Miu agid vegn 
da Tei, o Deus. Ti eis cun mei.
Ils 26 da fevrer 2015 vein nus priu cumi-
au sil santieri da Trin da nies cunfrar e 
cuncartent Heinrich Stucki-Suter. Suen-
ter greva suffrientscha ha el astgau suan-
dar sia carezada consorta Elsbeth ch’ei 
vegnida spartida dad el il matg 2014. E 
cheu mett’jeu uss in vers che gi fetg bia: 
Hai jeu lu il cuolm dumignau, ruasseivel 
sut miu buordi. Lu astg’jeu tier Tei o De-
us vegnir, tier ruaus perpeten. Forza dai 
a mi, o Deus, che jeu possi ton plascher 
purtar.

Heinrich Arnold Stucki ei naschius ils 
8 d’avrel 1930 sco secund affon dils ge-
niturs Stucki a Wallisellen, quater onns 
pli tard suonda lur sora Annelies. Il bab 
fageva da caumenaschi e la mumma era 
secretaria ella medema firma. Igl onn 
1943 ha quella firma dislocau ad Albis-
rieden. 

Gia baul ha Heinrich giu relaziuns 
cun Trin. El vegneva savens cun siu bab 
en vacanzas per far grondas turas en nies 

contuorn. Aschia ha el era integrau siu 
fegl a Trin els misteris dalla pesca. Igl onn 
1949 miera il bab che Heinrich veva mo 
19 onns. Quei ei stau grev per el ed ha in-
fluenzau siu futur. Da lu naven vegneva 
el persuls a Trin. Siu emprendissadi ha el 
fatg dad emploiau mercantil ella vischi-
nonza da Turitg. Igl onn 1957 fa el enco-
nuschientscha cun Elsbeth naschida Su-
ter. Ella era naschida a Zwillikon ella vi-
schinonza dad Affoltern am Albis e veva 
fatg igl emprendissadi da cusunza. 

Il november 1958 ei Heinrich Stucki 
vegnius elegius sco canzlist a Trin ed el 
vegn cun sia spusa a Trin. Ils 23 d’octo-
ber 1958 havevan el e sia carezada Bethli 
tunschiu in l’auter il maun per la veta 
communabla. Tochen 1965 avdan els si 
Visura en ina habitaziun per tscheins. Lu 
han els bardigliau per cerca treis onns en-
ta Mulin. Igl onn 1972 han els entschiet 
a baghegiar cun auters possessurs lur ca-
sa vil Bot Fiena ed in onn pli tard han els 
saviu ir en lur atgna avdonza da quella ca-
sa. Duront che dunna Elsbeth secum-
bergiava pil tenercasa e la lavur da cuser, 

semetteva siu consort en cun grond en-
gaschament per siu mistregn. Deplora-
blamein ei lur giavisch per affons buca se-
cumplenius.

1970 ha Heinrich Stucki surpriu 
in’ulteriura plazza sco revisiur da 13 spi-
tals e casas da vegls e da tgira nua ch’el ve-
va da controllar las finanzas. Sin quellas 
visetas accumpignava sia consorta el. 
Aschia han els saviu emprender d’enco-
nuscher biars loghens el Grischun. Hein-
rich e sia consorta han adina gudiu la na-
tira ch’els carezavan fetg. Savens fagevan 
els grondas spassegiadas sur funs e tras 
uauls. Els rimnavan bulius. Nunembli-
deivlas eran las spassegiadas ella Stussav-
gia, el contuorn da Duvin ed el Tessin 
nua ch’els vevan biars onns ina avdonza 
da vacanzas. Leu gudevan els la grondiu-
sa vesta sul Lago Maggiore. Heinrich era 
in passiunau pescadur. Fetg bugen ra-
quintava el dil temps cu el ha saviu ir en 
quei connex duas gadas a Canada. 

En buna sanadad han ils conjugals 
Stucki saviu festivar igl onn 2008 lur 
nozzas d’aur ella Casa Selva. Heinrich 

Stucki ei era staus igl iniziant e confun-
datur dall’uniun da traffic da Trin. Cun 
entussiasem ha el era prestau survetsch 
militar cun cerca 400 gis. El surveva leu 
sco meister da quartier el grad da capita-
ni. Igl onn da lur nozzas d’aur ha Hein-
rich survegniu ina maligna diagnosa. 
Aschi bein sco pusseivel eis el sedustaus 
encunter la malsogna. Mo ei ha giu num 
viver cun limitaziuns corporalas. 2010 ei 
era sia consorta vegnida malsauna. Aschi 
bein sco igl ei iu han els susteniu in l’au-
ter. Els eran dependents dalla Spitex Sel-
va alla quala els eran fetg engrazieivels 
pigl agid. Il matg 2014 miera dunna Els-
beth. Quei ei stau ina greva frida per 
Heinrich. Ad el muncava sia Bethli fetg. 
Ussa saveva el buca pli manar discuors 
cun ella. Encunter la fin digl onn vargau 
eis ei vegniu mender culla malsogna da 
Heinrich. Ils 19 da fevrer 2015 ha il Tut-
pussent fatg grazia cun siu fumegl e cla-
mau el en patria perpetna. Car Heinrich, 
ruaussa en pasch tochen Tia beada leva-
da en Jesus Cristus. 

Elsa Caprez, Trin

Il president da la Frantscha sin visita statala en Svizra

